
EBAZPENA, 2021EKO IRAILAREN 2KOA, KONTSUMOBIDEKO ZUZENDARIARENA, ZEINAREN BIDEZ AURRETIAZKO KONTSULTA PUBLIKOA EGITEN DEN BALIO AKADEMIKO OFIZIALA DUEN TITULU BAT LORTZERA BIDERATUTA EZ DAUDEN UNIBERTSITATEAZ KANPOKO IRAKASKUNTZAKO IKASTETXE PRIBATUETAKO ERABILTZAILEEK INFORMAZIOA JASOTZEKO ETA INTERES EKONOMIKOAK BABESTEKO DUTEN ESKUBIDEA ARAUTZEN DUEN DEKRETU-PROIEKTUARI BURUZ.

Kontsumobide-Kontsumoko Euskal Institutuak xedapen orokor bat egingo du kontsumitzaileak informazioa jasotzeko eta bere interes ekonomikoak babesteko duen eskubidea arautzeko, zehazki balio akademiko ofiziala duen titulu bat lortzera bideratuta ez dauden ikastetxe pribatuen sektoreari dagokionez. 
[bookmark: _GoBack]
Gobernu Kontseiluaren 2017ko abenduaren 12ko erabakiaren bidez –xedapen arauemaile orokorrak izapidetzeko jarraibideak onesten ditu–, aurretiazko kontsultaren izapidea egitea erabaki zen Administrazio Publikoen Administrazio Prozedura Erkidearen Legearen 133. artikuluaren 1. apartatuan xedatzen dena betetzeko, testu juridiko arautzaile jakin bat onetsi aurretik egin behar den herritarrekiko interakzio-izapideari bidea emate aldera.

Horregatik guztiagatik, etorkizuneko arauaren eragina izan dezaketen pertsonen eta erakunde ordezkagarrienen iritzia jasotzeko, araua egiteko prozedura hasi aurretik kontsulta publikoa egitea erabaki da. Ebazpen honen eranskinean adierazten dira ekimenaren bitartez konpondu nahi diren arazoak, araua onartzeko premia eta egokitasuna, arauaren helburuak eta bestelako konponbideak, arautzeari ez dagozkionak.

Kontsumobide-Kontsumoko Euskal Institutuaren egitura eta antolaketa ezartzen dituen 159/2011 Dekretuaren 3.d) artikuluan emandako eskumenen arabera, 

EBAZTEN DUT

LEHENENGOA.- Aurretiazko kontsultaren izapidea egitea, balio akademiko ofiziala duen titulu bat lortzera bideratuta ez dauden unibertsitateaz kanpoko irakaskuntzako ikastetxe pribatuetako erabiltzaileek informazioa jasotzeko eta interes ekonomikoak babesteko duten eskubidea arautzeko xedapen orokorraren proiektuari buruz, xedapen hori egin baino lehen.


BIGARRENA.- Arau berriaren eragina izango duten herritarrei eta erakundeei aukera ematea, hala nahi badute, ebazpen honen eranskinean jasotzen diren gaiei buruz beren iritzia azaltzeko, hogei egun balioduneko epean, Euskal Autonomia Erkidegoko Administrazio Orokorraren web-atarian argitaratu eta hurrengo egunetik zenbatzen hasita.


Vitoria-Gasteiz, 2021eko irailaren 2a


Elektronikoki sinatua:
KONTSUMOBIDEKO ZUZENDARIA
Olga Santamaría Navaridas


ERANSKINA

1.- Ekimenaren bidez konpondu nahi diren arazoak

Arau berri hori onartuta, behar bezala babestu nahi da kontsumitzaileak informazioa jasotzeko eta bere interes ekonomikoak babesteko duen eskubidea, zehazki balio akademiko ofiziala duen titulu bat lortzera bideratuta ez dauden ikastetxe pribatuen sektoreari dagokionez.

2.- Arau hori onesteko beharra eta egokitasuna

Bi hamarkada baino gehiago igaro direnez uztailaren 22ko 182/1997 Dekretua argitaratu zenetik –zeinaren bidez arautzen den balio akademikoa duen titulu bat lortzera bideratuta ez dauden unibertsitateaz kanpoko irakaskuntzako ikastetxe pribatuetako erabiltzaileek informazioa jasotzeko duten eskubidea–, beharrezkoa da gaiari buruzko araudi berri bat egitea, bi zirkunstantziak eraginda. Lehenik eta behin, azken urteotan garrantzia hartzen ari da urrutiko ikastaroak kontratatzea eta ematea, eta kasu horietan beharrezkoa da erabiltzaileak ikastaroa kontratatu aurretik eta kontratuan bertan jaso behar duen informazioa indartzea. Alde horretatik, garrantzitsua da erabiltzaileak jakitea urrutiko kontratazioaren kasuan kontratuari uko egiteko eskubidea duela. Bigarrenik, askotan, hirugarren batek edo ikastetxeak berak emandako finantzaketari esker ordaintzen du erabiltzaileak ikastaroaren prezioa. Kasu horretan ere, arau bereziak jaso behar dira, erabiltzailea behar bezala informatuta egon dadin. 

Aurreko erregulazioarekiko egindako aldaketen garrantzia dela-eta, beste dekretu bat egitea erabaki da, 182/1997 Dekretua aldatu beharrean.

3.- Egin nahi den arau-proiektuaren helburuak

Arau-proiektu honen helburua da uztailaren 22ko 182/1997 Dekretuan araututakoa eguneratzea, gaur egungo premietara eta zirkunstantzietara egokitzeko; dekretu horren bidez arautzen da balio akademiko ofiziala duen titulu bat lortzera bideratuta ez dauden unibertsitateaz kanpoko irakaskuntzako ikastetxe pribatuetako erabiltzaileek informazioa jasotzeko duten eskubidea.

4.- Beste aukera batzuk, araudiaren esparrukoak eta araudiaz bestelakoak.

Aurreko apartatuetan azaldutako zirkunstantziak direla-eta, ezinbestekoa da dekretu-proiektu hau egitea, ez baita bestelako irtenbiderik ikusten.

